
tionis vim obtinet ex definitione per conversionem factus, in quo mediam
est ipsa definitio, quae rei causa est. Nam quid est esse, quamvis de-
monstratio eius non sit, tamen per demonstrationem patet, ubi per causam
rel essentia demonstratur, quem ad modum hoc loco fieri videmus: »Cae-

lum enim propterea generatum est, quia videri tangique poteste, sicat etiam
Aristoteles secundo libro Posteriorum tradit:-sQuippe lunae, inquit, propterea
defectum fieri, quia lumen solis telluris opacitate privatur.c Item [Plato]:
»Caelum generatum est, inquit; quod‘autem generatum est, cansaum habet, «
Haec ita,

10 In Phaedone autem; cum de‘animi immortalitate pertractat, interim &
ex contrariorum ratione-et vicaria, ut ita dicam, generatione, nonnunquam
ex recordatione animum démonstrat ante generationem corporis fuisse;
interire autem cum -corpore non posse ex eius simplicitate declarat; quin
etiam obiecta, ‘quae sumi ex harmonia possent, syllogismis diligentissime

16 solvit. »Apimum; inquit, ante ortum corporis fuisse ostensum est. Atqui
harmonia ante Compositum esse non potest. Ergo animus harmonia non
est.« Item: GHarmonia compositum suum subsequitur. Animus vero cor-
pori dominatyr atque eo praestantior est. Ad haec harmonia magis ac
minus _recipit, animus minime.« »Harmonia nequaquam his contraria est,

20 ex quibus constat, Animus vero cupiditatibus corporis adversatur.« His
finitimom illud in Phaedro est: »Animus se ipsum movet. Quod se ipsum
movet, semper movetur, Quod semper movetur, immortale est.« Item:
>Animus a se ipso movetur; quod a se ipso movetur, id ceteris, quae extrin-
secus moventur, origo et principium motus. est. Principiom vero ingene-

26 ratum est. Ergo animus est ingeneratus atque ob id etiam immortalis,«
His duobus syllogismis corruptionem animi tollere omnino Plato wvidetur.
Cum enim quicquid corrumpitur, duobus modis corrumpatur, aut enim
a se ipso propter materiam in eo contentam aut aliunde fit corruptio, ut
lignum tum sva putrefactione corruptioni obnoxium est, tum quia uri

80 extrinsecus ac secari potest. Primus syllogismus animum minime a se
corrumpi ostendit, secundus ne ab alio quidem corrumpi posse declarat.
Verum enimvero de motu ipso animi, quo per se animus movetur, sive
de eius motu, quoniam vir quidem praestantis ingenii singularisque doc-
trinae dubitasse videtur, possem equidem ostendere Aristotelem a Platone

86 non dissentire. Sed haec res alium locum postulat. Nunc videndum est,
quomodo per deductionem ad impossibile Plato animi immortalitatem de-
fendat, »Nisi principium sit, inquit, nec ipsum ex alio nec aliud ex eo

IN CALUMNIATOREM PLATONIS LIB. L 5, 4—S8, 63

fieri aut moveri potest, siquidem ex principio omnia fieri debent. Hoc
antem sequitar, ot caelum omne omnisque generationis ratio corruat et
rursus creetur. Quod cum impossibile sit, ipsa quoque suppositio, quae
principium tollit, erit impossibilis.«

6 Itaque non ignoravit Plato syllogismum constituere et demonstratio- s
nem, quoad eius subiecta materia paterefur; ex principiis facere diligenti
ratione suppositis, quo rerum cognitio- manifestior ac certior haberetur.
Quam ob rem plerique singulari doctrifia sapientiaque praestantes, quibus
religionis suae ratione permissuny est;’ ut supposita a Platone recipere pos-

10sint, ea tamquam Delphica quaedam oracula recepere, quod ex libris, quos
scriptos reliquerunt, manifeste potest intellegi. Nam quomodo afferre in
medium singula possim, cum philosophi huius sermo omnis ex syllogismis
constet sitque pulcherrimya demonstrationum necessitate refertus et nihil
omnino habeat; quod miro ratiocinandi artificio videatur carere. Legat,

16 qui id cupitvintellegere, Platonis libros. Facile enim prospiciet omne syl-
logismorum genus aptissime rebus, de quibus agitur, accommodari. Tractator
scilicet prorei-opportunitate modo demonstrative modo dialectice, hoc
est probabili-quadam ratione, interdum etiam captiose. Nam etsi crebrior
est usus” dialecticae propositionis, tamen hoc etiam captionis genus adhi-

20 bitumy” est, ut in Euthydemo patet, ubi omnes fere cavillationum modos
attigit, quem ad modum fecisse Aristoteles videtor in libro, quem de
Elenchis, hoc est coargutionibus scriptum reliquit. Disseritur syllogismo
directo, prima, secunda, tertia figura et modis figurarum omnibus, univer-
saliter vel particulariter, affirmando vel negando, deducitur ad impossibile,

26 ponitur vicissim conversionis ratio, inductio, instantia. Sunt problemata
a definitione, genere, proprio, accidente; argumenta a maiori, minori,
simili, omnibus denique casibus; sunt enthymemata; sunt probabilia, signa,
exempla, omnis postremo disciplinae logicae via ac ratio; per divisionem,
per definitionem, per demonstrationem aut quovis alio modo agi potest.

80 Quippe haec omnia subtiliter absoluteque a Platone tractari perspicuum est.

Post haec nemini dubium est artificium reperiendarum propositionum e
et copiam plurimum valere, sive dialectice sive demonstrative sive captiose
arguere libeat, et hanc facultatem omnem artem scientinmque complecti,
Cum enim nulla ratiocinandi complexio sine propositione fieri possit, pro-

86 positiones autem capi nisi certo artificio nequeant, hinc plurimum valeat

IN CALUMNIATOREM PLATONIS LIB. L 5, 6—1. 65

necesse est in quovis doctrinae genere ea ratio, de qua tractavit Aristoteles
in iis libris, quos a disserendi facultate logicos nominamus, in quibus sane
tantum studii videtur vir sapientissimus adhibuisse, ut non minus in his
quam in aliis libris excellentiam ingenii sui manifestam fecerit. Tam vero
5 commodam hanc artificii rationem existimavit, ut absque ea syllogismorum
doctrinam perfici posse prorsus negaverit..Non enim syllogismi formam
dumtaxat considerari, sed etiam constituendi facultatem haberi scripsit
oportere. Quam cum traderet; non> dubitavit affirmare genus omne ea
una confici posse tum ostetidendi tum ad impossibsite deducendi tum
10 etiam hypothetice arguendi ¢t omnino ratiocinandi, sive materia necessaria
sive contingens sive alia. quaevis- praedicandi ratio fuerit. Certumque et
exploratum esse existimat ‘nen’ modo hac via genus omne ratiocinandi
efici posse, veruni etiamfieri non posse, ut alia via recte ratiocinari
valeamus, Omnem enim” syllogismum figura certa ex iis, quae ab eo
16 tradita sunt, fieri posse existimat, figuram autem non nisi huiusmodi
artificio constitui’posse, quod tale est, ut amborum terminorum chiuscumque
problematis sive affirmandi sive negandi sive universalis sive singularis
sive prima figura sive secunda seu tertia et quocumque ratiocinandi genere
consequeéntia®reperire possimus, quid praeterea termini ipsi consequantur,
20 quid & se alienum recusent, consequentium etiam »quid essentiale prae-
dicetur; quid ut proprium, quid ut accidens tribuatar, quid probabili, quid
vera sumatur ratione«. His enim ita compertis apteque ordinatis syllogis-
mus omnis conficitur, »Et quo pluribus eiusmodi initiis abundamus, eo
facilius conclusionem deducere possumus, et quo verioribus, eo certius
25 demonstramus.« »Ex consequentibus enim propositiones mediaque suma-
tor necesse est, nec syllogismus, sicut iam supra dictam est, perfici aliter
potest.«
Ita Aristoteles reperiendarum propositionum artificiom non modo pro-=
bat, sed etiam tractat diligentissime, quod omnibus, qui eius libros legent,
30 constare facile poterit. Hoc tam comimodum, tamque utile atque praeci-
puuam in disserendi ratione artificium primus Plato, Aristotelis praeceptor,
exposuit in eo sermone, qui inscriptus est Parmenides. Quippe facnitatem
reperiendarnm propositionum mirifice in eo tradit et quasi ante oculos
ponit. Praecipit enim, ut vestigandum investigandumque sit, quid affirma-
86 tionem, quid negationem consequatur aut non consequatur, quid simul
et consequatur et non consequatur. Rursusque in utroque eorum, quid
sibi suoque ipsius respectu consequens habeat, quid non habeat, quid si-
mul habeat et non habeat. Simili etiam modo, quid sibi respectu aliorum
consequens habeat, quid non habeat, quid habeat et non habeat. Ex quibus
40 omnibus simul iunctis quattuor et viginti coniugationes derivantur. Ingens
praeterea summa propositionum nascitur, quibus omnibus usus est Parme-
nides, cum de uno illo divino sermonem haberet, et quamquam usu potius
quodam artificioso constare praecepta artis significat, tamen non praeter-
Mohler, Kardioel Bessarlon. |1, b

mittit, quin etiam de artificio multa percipiat. Nam cum Socratem ad
exercendum in dialectica arte ingenium fuisset hortatus, flagitante illo
rationem eius exercitationis, eam esse rationem respondit, qua Zenonem
philosophum olim disputantem audierat, illamque his verbis confirmat; »Si
btoum, inquit, exercere ingenium cupis, oportet non modo posito, ut quaevis
res sit, quid accidere possit, ex ea ipsa.positione considerare, sed etiam
posito, quod non sit, quid inde possit «venire. Verbi gratia, si de eo
agendum sit, quod Zeno posuerat, an Wnum sit muolta, animadvertendum
est, quid accidere possit tum multis vel respectu suo ipsorum vel respectu
10 unius, tum uni vel suo.vel multorum respectu. Rursus, si unum multa
non sit, considerandum, quid ‘accidere possit et uni et multis, tum suo
ipsorum tum mutuae comparationis respectu. In summa de quacnmque
re ponatur, vel-quod sit- vel quod non sit vel aliguo modo affecta sit,
diligenter scrutari®oportet, quae accidant tam suo ipsius quam .ceninsvis
15 alterius rei; quam dintenderis, respectn, Eodemque modo respectn aut
plurium aut omnium, quin etiam cetera respectu tum suo tum aliorum.
Denique quicquid intenderis, sive ut ens sive ut non ens positum abs te sit,
ita agendum gst, si perfecta ingenii exercitatione veri rationem cupis investi-
gare,«. En, quam breviter Plato de huiusmodi modis praccepit. Atque etiam
20 tn réi propositae demonstratione novem illis de divino uno positionibus,
in quibus tota Parmenidis disputatio consumitur, vario artificio usus est,
quemr ad modum et res exigere et explicandi consilium petere videbatur.
Haec cum ita sint, quis adeo amens, rudis, audax, temerarius est, quis
Platonem dialecticae artis ignarum et disserendi imperitum fuisse existimet
26 atque reprehendat? Immo vero quis non potins eius ingenium, doctrinam,
eruditionem admiretur? Cuius artificium secutus Aristoteles merito ab
omnibus probari et potest et debet. Itague Plato in disserendi ratione
facile princeps fuisse existimandus est et quasi fons quidam, a quo artifi-
cium disputandi omne defluxerit. Quam ob rem admirari satis hunc eius
80 adversarium non possum, quod calumnias suas latere dintius contra veritatem
posse existimaverit, nisi forte ea causa deceptus est, quod cum Latinis
scriberet, qui vel Platonis libros non habent vel vitio interpretum ita
obscuros habent, ineptos, mendosos, ut vix legi sine stomacho possint.
Tutum proinde fore maleficium suum speravit. Sed de logica bactenus.

IN CALUMNIATOREM PLATONIS LIB, 1. 6, 1—3, 69

Cap. V1. Platonem rerum naturalium optime scientiam tenuisse
neque Aristotelis dicta ab illius scriptis dissentire.

Atqui paturalium rerum disciplinam ex Timaeo Platonis satis abunde 6,1
licet haurire, sive principia rerum consideremus sive res ipsas ex principiis
constitutas atque ex his eas imprimis, quaé magis praecipuae ac generales
habentur, ut aiam caelum et caelestiaf¢orpora, item quattuor elemen-
torum universalem rationem et particolatim conditionem ecrum. Sed de
generatione animi hoc locosdicendum” non est, com et multo difficilior
quaestio sit nec nisi ab -iis intcllegi possit, qui Pythagoreorum et Pla-

10 tonicorum rationes perfecte -noverunt et mathematicarum disciplinarum
cognitionem habenty sit’ practerea ad eam explicandam longe prolixior
oratio necessaria.* De caclo” et caelestibus corporibus, si quis doctrinam
Aristotelis sequendam existimat, quod equidem non improbo, profecto
reperict nihil ab’ Aristotele melius quam a Platone dictum fuisse.

16 Sed priusquamy’ ad hoc venio, de principiis rerum naturalium dicam, 2
quae Aristoteles. formam ponit et materiamy et privationem, Plato ideam,
materiam €t optimarum rerum opificem deum. Triplex item genus intellegi
inquit oportere: unum, quod fiat; aliud, in quo fiat; tertium, ad cuius
similitudinem id, quod fit, oriatur et ad patris et matris et nati compa-

20 rationem haec transfert. Materiam qunidem, quae omnia recipit et quasi
mater omnium est, omnino informem et specie omni privatam esse iisdem
plane rationibus probat, quas Aristoteles ab eo sumptas explicavit. Ita enim
inquit: »Si qua formam sibi propriam haberet, haec profecto occuparet,
impedimentoque csset, ne cetera reciperentur, quem ad modum si qguis

26 in rudi, inaequali atque asperiore materia signum aliquod imprimere volens
frustraretur labore, nisi prius eam explanaret et lenem aequalemque ad
unguem redigeret,« Et rursus apertins illud, ad cuius similitudinem oritur,
quod fit semper eodem modo se habens, ingeneratum et incorruptibile, dicit
intellegentia considerandum. Quae quidem et Aristoteles formae tribuit.

80 Quod autem fit, id sensibile, generabile, commutabile semper appellat.
Tertium genus formae capedinem ponit incorruptibilem et rerum, quae
generantur, omnpium sedem. Hanc autem talem esse, ut sensu attingatur
et spuria quadam, ut ipse inquit, cogitatione animo concipi possit. At enim
Aristoteles etiam ipse materiam primam ingenerabilem et incorruptibilem

86 ponit. Itaque de primis rerum principiis nibil prorsus a suo praeceptore
dissentit,

Caclum autem secundum Platonis opinionem causa ingeneratom, tem- a
pore generatum est; Aristotelis vero sententia tempore ingeneratum est,
idque unum et solum in forma sphaerae conglobatum, nullum habens in-

40 strumentum, finitum quoque ex tota naturali materia constans. »Nullam
enim, inquit, alicuius rei partem aut virtutem foris relinquit.« Sic recte
simulatque aperte locutus est Aristoteles, quae omnia iisdem fere verbis

